Տ Ե Ղ Ե Կ Ա Ն Ք
§Հայաստանի Հանրապետության զինված ուժերի կարգապահական կանոնագիրք¦ Հայաստանի Հանրապետության օրենքում փոփոխություններ և լրացումներ կատարելու մասին¦ ՀՀ օրենքի նախագծի առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	Արդարադատության նախարարություն
	Դիտողություններ և առաջարկություններ չկան:


	Ընդունվել է ի գիտություն:

 

	2.
	Արտակարգ իրավիճակների նախարարություն
	Դիտողություններ և առաջարկություններ չկան:


	Ընդունվել է ի գիտություն:

 

	3.
	Ֆինանսների նախարարություն
	Դիտողություններ և առաջարկություններ չկան:


	Ընդունվել է ի գիտություն:

 

	4.
	Ոստիկանություն
	1. Օրենքի 27-րդ հոդվածում առաջարկվում է լրացնել հետևյալ բովանդակությամբ դրույթ. §Հանցագործության հատկանիշներ հայտնաբերելու դեպքում այդ մասին զեկուցվում է ծառայողական քննություն նշանակած անձին, և ծառայողական քննության նյութերն ուղարկվում են նախաքննական մարմին, իսկ ծառայողական քննության հետագա ընթացքը լուծվում է ծառայողական քննություն իրականացնող ստորաբաժանումում պահպանվող ծառայողական քննության նյութերի պատճենների հիման վրա:»:

2. Առաջարկվում է օրենքում հստակ սահմանել ծառայողական քննությանը մասնակցող անձանց իրավունքներն ու պարտականությունները:

3. Օրենքում սահմանել դրույթ, որով հնարավորություն կտրվի կարգապահական խախտումն առաջին անգամ կատարած կամ անկեղծորեն զղջացած կամ ծառայողական քննությանն աջակցած զինծառայողին ազատել կարգապահական պատասխանատվությու-նից:

4. §Ոստիկանության զորքերի մասին» օրենքի 10-րդ հոդվածի 1-ին մասի համաձայն՝ ոստիկանության զորքերում զինվորական ծառայությունն իրականացվում է զինված ուժերում ծառայությունը կանոնակարգող օրենքներին և այլ իրավական ակտերին համապատասխան: Գործնականում հանդիպում են դեպքեր, երբ ստացվում են տեղեկություններ ոստիկանության զորքերի զինծառայողի կողմից թմրամիջոցներ օգտագործելու մասին, սակայն գործող իրավակարգավորումներով վերջինիս համար սահմանված չէ նմուշներ հանձնելու պարտականություն, իսկ այդ փաստը հաստատվելու դեպքում արարքի համար սահմանված չէ կարգապահական պատասխանատվություն: Ելնելով վերոգրյալից և հաշվի առնելով սույն գրության 2-րդ կետով ներկայացված նկատառումը՝ առաջարկում ենք զինծառայողների համար սահմանել նմուշներ հանձնելու պարտականություն, ինչպես նաև այն չկատարելու համար կարգապահական պատասխանատվություն:

  
	Չի ընդունվում, քանի որ օրենքում ներմուծվում են ծառայողական քննության կասեցման հիմքերը, իսկ առաջարկության իրացումը չի ենթադրում ծառայողական քննության կասեցում:

Չի ընդունվում, քանի որ ծառայողական քննություն նշանակված զինծառայողի իրավունքները սահմանված են օրենքի 27-րդ հոդվածի 5-րդ մասում, իսկ մյուս մասնակիցներինը՝ օրենքի 27-րդ հոդվածի 4-րդ մասի հիման վրա ընդունված ՀՀ պաշտպանության նախարարի 20.09.2012թ. N 991-Ն հրամանում:

Առաջարկվող կարգավորումները նախատեսված են օրենքի 18-րդ հոդվածի 3-րդ մասում:

Գտնում ենք, որ առաջարկության իրացումը կարիք ունի լրացուցիչ քննարկումների և վերլուծության, որի կապակցությամբ նպատակահարմար է բարձրացված խնդրի կարգավորմանն անդրադառնալ օրենքի հետագա փոփոխությունների ընթացքում:

	5.
	Ազգային անվտանգության ծառայություն
	1. 1-ին հոդվածը §կարգապահական» բառից առաջ լրացնել §զինված ուժերի» բառերով:

2. 2-րդ հոդվածում §5-րդ մասով» և «5. Սույն» բառերը փոխարինել համապատասխանաբար §4-րդ մասով» և «4. Սույն» բառերով:
3. 3-րդ հոդվածի 1-ին կետի §բ» ենթակետում անհրաժեշտ է հստակեցնել հղումը, քանի որ կանոնագրքի 27-րդ հոդվածի 2-րդ մասի 2-րդ նախադասությունում §ընթացքում» բառը օգտագործվում է երկու անգամ:

Նույն հոդվածի 3-րդ կետում նպատակահարմար է քրեական վարույթի հարուցումը մերժելու դեպքում ևս ծառայողական քննության վերսկսման հստակ ժամկետներ սահմանել` տարընկալումից և տարաբնույթ մեկնաբանություններից խուսափելու համար:

4. Միաժամանակ, կանոնագրքի 27-րդ հոդվածի 2-րդ մասի 1-ին նախադասությունում նախատեսվող փոփոխության կապակցությամբ անհրաժեշտ է նկատի ունենալ, որ կատարվող կարգապահական իրավախախտումներով շատ հաճախ պատճառվում է ոչ միայն նյութական, այլ նաև բարոյական վնաս, ինչն իր հերթին բացասական ազդեցություն է թողնում տիրող բարոյահոգեբանական մթնոլորտի, ինչպես նաև ծառայողական գործունեության վրա: Ներկայում սահմանված 6-ամսյա ժամկետը հնարավորություն չի տալիս նշված ժամկետից առաջ կարգապահական իրավախախտում թույլ տված զինծառայողին ենթարկել կարգապահական պատասխանատվության՝ դրանով զինծառայողի մոտ ձևավորելով անպատժելիության զգացում: Բացի այդ, նույն մասի 2-րդ նախադասությամբ սահմանված՝ զինծառայողին կարգապահական տույժ տալու 30-օրյա ժամկետի սահմանափակման կապակցությամբ պետք է նկատի ունենալ, որ ծառայողական քննությունների ընթացքում անհրաժեշտություն է առաջանում կատարել օպերատիվ-հետախուզական տարատեսակ միջոցառումներ, պարզաբանումներ ստանալ դեպքին առնչություններ ունեցող անձանցից, կատարել հարցումներ, և ծառայողական քննության  բազմակողմանիությունը, լրիվությունն ու օբյեկտիվությունն ապահովելու, ինչպես նաև կարգապահական իրավախախտում թույլ տված զինծառայողին՝ կատարված իրավախախտմանը համարժեք կարգապահական տույժի ենթարկելու համար վերոհիշյալ ժամկետը չի բավականացնում:

Ելնելով վերոգրյալից, ինչպես նաև իրավախախտում թույլ տված զինծառայողի նկատմամբ կարգապահական պատասխանատվության անխուսափելիության սկզբունքի կիրառման արդյունավետությունը բարձրացնելու նպատակով, առաջարկում ենք նախագծի 3-րդ հոդվածի 1-ին մասի §ա» կետով ներկայացված փոփոխության փոխարեն կանոնագրքի 27-րդ հոդվածի 2-րդ մասի 1-ին և 2-րդ նախադասություններում §6 ամիս» և §30 օրվա» բառերը համապատասխանաբար փոխարինել §5 տարի» և §60 օրվա» բառերով:


	Ընդունվել է:

Նախագծի 2-րդ հոդվածը հանվել է:

Ընդունվել է:

Ընդունվել է:

Ընդունվել է մասամբ, 6 ամիսը փոխարինել է մեկ տարով, իսկ 30-օրյա ժամկետը չի փոխվել, քանի որ նախագծի համաձայն այդ ժամկետում չեն հաշվարկվում նշանակված ծառայողական քննության կամ ծառայողական քննության կասեցման ժամանակահատվածները: 


	6.
	ՀՀ գլխավոր դատախազություն
	1. Նախագծի 2-րդ հոդվածով առաջարկվում է Օրենքի 23-րդ հոդվածը լրացնել նոր մասով՝ հնարավորություն տալով օրենքի 5-րդ գլխում սահմանված յուրաքանչյուր տեսակի կարգապահական իրավախախտման համար նախատեսված կարգապահական տույժից բացի կամ դրանց փոխարեն՝ կիրառել նաև օրենքի 23-րդ հոդվածով նախատեսված այլ կարգապահական տույժեր:

Գտնում ենք՝ առաջարկվող լրացմամբ կիմաստազրկվի որոշակի խումբ կարգապահական խախտումներն առանձնացնելու և դրանց համար տույժերի որոշակի շրջանակ սահմանելու օրենքի տրամա-բանությունը, ինչի արդյունքում կարող են խախտվել կարգապահական իրավունքի իրականացման համաչափության և կամայականության արգելքի սկզբունքները:

Հետևաբար, առաջարկում ենք քննարկվող դրույթը հանել Նախագծից:

2. Առաջարկում ենք նախագծի 3-րդ հոդվածով օրենքի 27-րդ հոդվածի 2-րդ մասի երկրորդ նախադասության մեջ լրացնել միայն §ծառայողական քննության կասեցման ժամանակահատվածը» բառերը, իսկ զինծառայողի ժամանակավոր անաշխատունակության պատճառով բացակայության կամ գործուղման կամ արձակուրդի մեջ գտնվելու հանգամանքները կամ ծառայողական քննության կատարմանը ժամանակավորապես խոչընդոտող անհաղթահարելի ուժն առանձին հոդվածով նախատեսել որպես ծառայողական քննությունը կասեցնելու հիմքեր:

Միաժամանակ, առաջարկում ենք Օրենքի 27-րդ հոդվածի 4-րդ մասում լրացվող դրույթում §քրեական հետապնդում իրականացնող մարմնին» բառերից հետո լրացնել §՝ միաժամանակ ուղարկելով ծառայողական քննության նյութերի պատճենները» բառերը:

Նախագծի վերաբերյալ այլ նկատառումներ չկան: 
	Ընդունվել է, նախագծի 2-րդ հոդվածն ամբողջությամբ հանվել է:

Ընդունվել է մասամբ, առաջարկն իրացվել է առանց առանձին հոդված սահմանելու:

Ընդունվել է:

	7.
	ՀՀ քննչական կոմիտե
	Դիտողություններ և առաջարկություններ չկան:


	Ընդունվել է ի գիտություն:

 

	8.
	ՀՀ մարդու իրավունքների պաշտպան
	Ողջունելի են օրենքի նախագծով առաջարկվող փոփոխությունները և լրացումները, որում հաշվի են առնվել Մարդու իրավունքների պաշտպանի աշխատակազմի կողմից 2017 թվականին մշակված և շրջանառության մեջ դրված նախագծում ներառված բոլոր առաջարկությունները:

Միաժամանակ, նախագծի վերաբերյալ առկա են նկատառումներ, որոնք ներկայացվում են ստորև.

1. Նախագծի 2-րդ հոդվածով նախատեսվում է Կանոնագրքի 23-րդ հոդվածը լրացնել 5-րդ մասով՝ հետևյալ բովանդակությամբ. §5. Սույն օրենքի 5-րդ գլխում սահմանված յուրաքանչյուր տեսակի կարգապահական իրավախախտման համար նախատեսված կարգապահական տույժերի ցանկը սպառիչ չէ և սույն օրենքի 22-րդ հոդվածով սահմանված նպատակների ապահովման շրջանակներում կարող են կիրառվել նաև սույն հոդվածի 1-ին մասում նախատեսված այլ կարգապահական տույժեր:¦:
Հասկանալի է, որ վերը նշված կարգավորման նպատակն է կիրառելի դարձնել նաև Կանոնագրքի հատուկ մասի հոդվածների սանկցիաներում չնշված կարգապահական տույժերը, սակայն կարծում ենք, որ այն չափազանց ռիսկային է, և իրավակիրառ պրակտիկայում կարող է չարաշահումների հանգեցնել: Այսպես, հնարավոր են դեպքեր, երբ Կանոնագրքի Հատուկ մասի սանկցիայում նախատեսված չլինի, օրինակ, հետևանքների առումով ամենածանր՝ §զինվորական ծառայությունից արձակում¦ կարգապահական տույժը, սակայն Նախագծով առաջարկվող կարգավորման պարագայում հնարավոր կլինի զինծառայողի նկատմամբ այն կիրառել, ինչն անթույլատրելի է:

Հետևաբար, իրավական որոշակիության տեսանկյունից առաջարկվում է կամ Կանոնագրքի հատուկ մասի յուրաքանչյուր հոդվածի սանկցիայում սպառիչ թվարկել այն կարգապահական տույժերը, որոնք կարող են կիրառվել նշված զանցանքներից յուրաքանչյուրի դեպքում, կամ հնարավորության դեպքում Կանոնագրքի 23-րդ հոդվածի 1-ին մասում հստակ սահմանել կարգապահական տույժերի աստիճանակարգություն (փոփոխելով նաև Կանոնագրքի 23-րդ հոդվածի 2-րդ մասի կարգավորումը), և նախատեսել, որ զանցանքների դեպքում կարող են կիրառվել նաև սույն հոդվածի 1-ին մասում նախատեսված առավել նվազ կարգապահական տույժեր:

2. Նախագծի 4-րդ հոդվածում առաջարկվում է Կանոնագրքի 28-րդ հոդվածի 1-ին մասում §կարող են հայտարարվել¦ բառերը փոխարինել §հայտարարվում են¦ բառերով:
Առաջարկում ենք վերացնել վերը նշված տեխնիկական վրիպակը, և Կանոնագրքի 28-րդ հոդվածի 2-11-րդ մասերում ևս §կարող են հայտարարվել¦ բառերը փոխարինել §հայտարարվում են¦ բառերով:
  
	Ընդունվել է մասամբ, նախագծի 2-րդ հոդվածն ամբողջությամբ հանվել է, առաջարկված տարբերակով Կանոնագրքի Հատուկ մասի փոփոխություններին անդրադարձ կկատարվի հետագայում Կանոնագրքի փոփոխությունների շրջանակում:

Ընդունվել է:



	9.
	Նախագիծը տեղադրվել է www.e-draft.am կայքում՝ հանրային քննարկման նպատակով
	Առաջարկություններ չեն ստացվել:
	


